Информатика  және оқушы қабілеті
Б. Мырзабаева 
№57 «Сарыарқа»  жалпы орта мектебінің мұғалімі
                Бүгінгі ақпараттық қоғам жағдайында  өскелең ұрпақтың ақпараттық мәдениетін қалыптастырудың негізі болып табылатын  «Информатика» пәніне жете мән берілуде.
        Заманына қарай адамы демекші қазіргі заманда ғылым да, білім де дамып кемеліне жеткендіктен, ХХІ ғасырдың ең ұлы жетістігі ретінде біз ең бірінші орынға ақпараттық құралдарды қойғанымыз дұрыс .  Дегенмен,  ғылым дамуындағы бұндай жетістіктердің кейбір бастамалары, әрине, мектеп жасынан қалыптасары хақ. Осы бағытта мектеп жасындағы  балаларға ақпараттық  құрал-жабдықтары жайында толық мәлімет беру информатика пәні мұғаліміне жүктеледі.
       Ал, информатика және оқушы қабілетін негізгі фактор ретінде қарастырсақ оны келесі кестеден көруге болар еді.
                                                        Пәнді игерудегі белсенділік
Пәнді игерудегі шығармашылық
Оқуға деген қызығушылық
Негізгі  бағыт




Пәнді оқушы оқу барысында осы негізгі бағыттағы барлық қасиеттерді игерсе, информатика пәнінің барлық кезеңдерін қиындықсыз алып кетеді.                     Соңғы жылдарда пәнді оқытуда біршама өзгерістер енгізілді. Оқушыларға дайын үлгідегі программалық жоспарлардың шығуы нәтижесінде теориялық білім алудан көрі практикалық белсенділіктері артуда. Себебі, көптеген ойын элементтерінің шығып, оқушы  жастарды өз қармағына баурап алып отырады. Ал сабақ кезінде тіптен бәрін біліп тұрған кейіпте болады.  Б	ір жағынан алып қарасақ бұндай практикалық ойын элементтері арқылы игерген  ақпараттық техника болашақта көптеген кесірін тигізері анық.  Өйткені  ақпараттық құралды игеруде теориялық білім болмаса, баланың болашақтағы алатын мамандығына кедергісін келтіруі әбден мүмкін.  
Осы жағдайлардың барлығын ескере келе ұстаз қауымына қандай әрекет жасау керек?- деген сұрақ тұрады.  Осы бағытта біз біріншіден қажеттілік         қызығушылық         дәлелдер туғызуымыз қажет.  Мұғалімнің барлық күш жігері осы бағытта жұмыс жүргізілуі тиіс. Пәнге деген қызығушылық бала бойындағы бірден – бір керек қасиет, осы қасиетті мұғалім оята біліп  күнделікті жұмыс барысында пайдалана алса ғана білімін жан – жақты меңгерген пәнге деген қызығушылығы  мол оқушы шығады. Қиын да ұзақ бағыттағы  теориялық білім мен практиканы ұштастыра отырып жүргізген мұғалім еңбегі жеміссіз қалмасы анық.

